
 
 
 
 
 
 
 
 
 
 
 
 
 
ᐊ. ᐱᒋᐊᖕᖓᓂᖓ 

 
ᐃᓚᐅᔪᑦ ᐃᓕᒌᓂ ᓄᓇᕕᒃ-ᑯᐯᒻᒥ ᓂᕆᐅᕝᕕᐅᕗᑦ ᐱᐅᓯᖃᓚᖓᑎᓪᓗᒋᑦ ᑌᒪᖕᖓᓕᒫᖅ ᓲᓱᑦᓴᑐᒥᒃ ᐊᒻᒪᓗ 

ᐃᑉᐱᒍᓱᑦᓯᐊᑐᒥᒃ. ᑕᒪᓐᓇ ᐃᓗᓕᓕᒃ ᓱᕐᖁᐃᓂᕐᒥᒃ ᖃᐅᔨᒪᑦᓯᐊᓂᕐᒥᓂᒃ ᐊᒻᒪᓗ ᑐᑭᓯᓂᕐᒥᓂᒃ ᓱᓀᑦ 

ᐱᐅᓯᕆᓚᖓᔭᖏᓐᓂ ᓂᕆᐅᓐᓇᒪᖔᑕ ᐊᓪᓚᑕᐅᒪᓂᖏᑦ ᒪᓕᓪᓗᒋᑦ ᑖᒃᑯᓇᓂ ᒪᑉᐱᒑᐱᓐᓂ, ᐊᒻᒪᓗ ᖃᓄᑐᐃᓐᓇᖅ 

ᓂᕆᐅᒋᓪᓗᑯᑦᑕᐅᔪᒥᒃ ᐱᐅᓯᐅᓚᖓᑎᓪᓗᒍ ᐱᖕᖑᐊᕈᓯᖓᓂ ᐊᖏᕐᑕᐅᒪᔪᒥᒃ. ᑕᒪᓐᓇ ᐱᓂᐊᕐᓂᐅᑉ ᐱᐅᔫᒋᐊᖃᕐᓂᖓ 

ᓂᕆᐅᒋᔭᐅᕗᖅ ᐃᓚᐅᔪᓂᒃ ᐱᒋᐊᕐᓱᒍ ᐆᑦᑐᕋᕐᓂᒥᒃ ᑎᑭᑦᓱᒍ ᐊᓂᕐᕋᒧᑦ ᐅᑎᕐᓂᖓᓄᑦ ᐱᖕᖑᐊᓂᕐᔪᐊᑦ ᑭᖑᓂᖓᓂ.   

 
ᓂᕆᐅᒋᔭᐅᕗᖅ ᐃᓚᐅᔪᓕᒫᑦ (ᐱᖕᖑᐊᑏᑦ, ᓴᖑᐊᑦᓯᔩᑦ, ᑲᒪᔨᒻᒪᕇᑦ ᐊᒻᒪᓗ ᐱᖕᖑᐊᕆᐊᕐᑐᑐᑦ ᐱᓇᓱᑦᑎᖏᑦ) 

ᓂᐳᕐᑎᓯᓚᖓᑎᓪᓗᒋᑦ ᐊᑑᑎᒋᒋᐊᓕᒻᒥᓂᒃ ᑲᒪᒋᒋᐊᓕᒻᒥᓂᓪᓗ ᐅᖃᕐᑕᐅᓯᒪᓂᖏᑦ ᒪᓕᓪᓗᒋᑦ ᑖᒃᑯᓇᓂ ᒪᑉᐱᒑᐱᓐᓂ. 

ᐃᓄᐃᑦ ᑌᒣᖕᖏᑐᐊᕈᑎᒃ ᐃᓂᕐᑎᑕᐅᓂᕐᒧᑦ ᒪᓂᓂᐊᕐᑐᑦ. 

 

ᐸ. ᐱᓂᐊᕐᓂᐅᑉ ᐱᐅᓂᖓ (ᐊᑐᕆᐊᓖᑦ ᐊᒻᒪᓗ ᐊᑐᕆᐊᖃᖕᖏᑐᑦ) 

 
1. ᓲᓱᑦᓴᓂᖅ ᐊᓯᓂᒃ 

 
ᐃᓕᒌᑦ ᓄᓇᕕᒃ-ᑯᐯᒃ ᓯᕗᓂᖃᓪᓚᕆᑉᐳᑦ ᓄᐃᑕᑦᓯᓚᖓᓂᕐᒥᒃ ᐸᕝᕕᑎᑕᐅᓂᖃᖕᖏᑐᒥᒃ ᐱᖕᖑᐊᓂᐅᑉ ᐊᕙᑎᖓᓂᒃ 

ᑕᒡᒐᓂ ᐃᓚᐅᔪᓕᒫᑦ ᑲᒪᒋᔭᐅᓂᖃᖃᑦᑕᑎᓪᓗᒋᑦ ᓲᓱᒋᑦᓯᐊᓗᒋᑦ. ᐃᓚᐅᔪᓕᒫᑦᓯᐊᑦ ᐊᔪᐃᓐᓇᕆᐊᓖᑦ 

ᑫᓪᓗᐊᖃᑕᐅᓂᕐᒥᒃ ᐊᑦᑕᓇᖕᖏᑐᒥᒃ, ᐸᕝᕕᓴᕐᓂᖃᖕᖏᑐᒥᒃ ᐊᕙᑎᒥᒃ ᐃᓕᒌᓂ ᐃᓚᐅᔪᓕᒫᑦ ᑲᒪᒋᔭᐅᖃᑦᑕᑎᓪᓗᒋᑦ 

ᓲᓱᒋᓗᒋᑦ ᑕᒪᓐᓇ ᖃᐅᑦᔨᓴᐅᑎᖓᑦ ᐱᒍᑕᐅᓂᐊᕐᒪᑦ ᐊᑦᑐᐊᔪᓕᒫᑦ ᐱᕕᓕᒫᖓᓄᑦ ᐊᓕᐊᓱᓐᓂᖓᓂᒃ. ᓱᓕᒋᐊᓪᓚᒃ, 

ᐃᓕᒌᑦ ᓄᓇᕕᒃ-ᑯᐯᒃ ᓴᐳᑦᔨᓚᖓᒻᒥᔪᑦ ᐊᑦᔨᒌᒥᒃ ᐱᕕᑦᓴᖃᕐᑎᓯᓂᕐᒥᒃ ᐱᐅᓯᐅᖁᔨᒐᑎᓪᓗ ᓱᓇᐅᖕᖏᓂᕐᓴᐅᑎᑦᓯᓂᕐᒥᒃ 

ᓇᐅᒥᒃ. ᐃᓚᐅᔪᑦ ᐊᑐᕐᑌᓕᖃᑦᑕᓚᖓᔪᑦ ᓂᓪᓕᕈᑎᓂᒃ ᐅᕝᕙᓘᓐᓃᑦ ᐱᐅᓯᕐᓂᒃ, ᓲᓱᑦᓴᖏᓐᓂᑰᕐᑐᓂᒃ, ᓯᓪᓗᓇᕐᑐᓂᒃ 

ᐅᕝᕙᓘᓐᓃᑦ ᓱᒃᑯᑎᕆᔪᓂᒃ (ᐃᓚᖃᕐᑎᓗᒍ ᐃᓅᖃᑎᒌᑦᓴᔭᓂᒃ ᐅᕝᕙᓘᓐᓃᑦ ᐊᕐᓇᓂᒃ ᓇᕐᕈᓂᕐᒥᒃ).  

 
2. ᓇᓪᓕᐅᓃᑦ ᑕᕐᓯᕈᑎᖏᑦ ᐊᒻᒪᓗ ᐱᒻᒪᕇᑦ ᐃᓕᒌᑦ ᓄᓇᕕᒃ-ᑯᐯᒃᑯᑦ ᐊᑑᑎᖏᑦ 

 
TNQ-ᓂ ᐃᓚᐅᔪᓕᒫᑦ ᐁᓯᒪᒋᐊᓖᑦ ᐱᖕᖑᐊᓂᕐᔪᐊᑦ ᐅᒃᑯᐃᑕᐅᓂᖓᓄᑦ ᐊᒻᒪᓗ ᐅᒃᑯᐊᑕᐅᓂᖓᓄᑦ, ᐱᖕᖑᐊᕈᓯᕐᓂᒃ 

ᐅᒃᑯᐃᓯᒍᑎᓄᑦ ᐊᒻᒪᓗ ᐅᒃᑯᐊᓂᒍᑎᓄᑦ ᑌᒣᓘᕆᐊᖃᕐᐸᑕ, ᐊᒻᒪᓗ ᐃᓘᓐᓇᖏᓐᓄᑦ ᐱᒻᒪᕆᓐᓄᑦ ᐃᓕᒌᑦ 

ᐊᑑᑎᖏᓐᓄᑦ ᓱᓇᒥᑦᑐᓂᒃ ᐊᓐᓄᕌᒥᓂᒃ ᐊᑐᕐᓗᑎᒃ ᐊᓐᓄᕌᕐᓯᒪᓂᐅᑉ ᒪᓕᒐᖓ ᒪᓕᓪᓗᒍ.   

 
3. ᑐᔪᕐᒥᐅᕕᒃ 

 
ᓯᕗᓂᐊᒍᑦ ᐊᖏᕐᑕᐅᓂᕐᒥᒃ ᐱᖕᖏᑐᐊᕈᑎᒃ ᐱᖕᖑᐊᕆᐊᕐᑐᓯᒪᔪᑦ ᐊᖓᔪᕐᖄᖓᓂᒃ, ᐱᖕᖑᐊᑏᑦ, ᓴᖑᐊᑦᓯᔩᑦ, 

ᑲᒪᔨᒻᒪᕇᑦ ᐊᒻᒪᓗ ᐃᑉᐱᒍᓱᑦᑏᑦ ᐃᓘᓐᓇᑎᒃ ᑐᔪᕐᒥᐅᒋᐊᓖᑦ ᐱᖕᖑᐊᑏᑦ ᓄᓇᓕᐊᐱᖓᓂ.  

 
 

 

ᒪᓕᒉᑦ ᐱᓂᐊᕐᓂᒧᑦ ᐊᒻᒪᓗ ᐃᓂᕐᑎᕆᐅᑎᓄᑦ 



4. ᐊᓂᕐᕋᓯᒪᒋᐊᖃᕐᓂᐅᑉ ᓯᕿᕐᖑᔭᖓ 

 
ᐊᓂᕐᕋᓯᒪᒋᐊᖃᕐᓂᐅᑉ ᓯᕿᕐᖑᔭᖓ ᐊᑐᕐᑕᐅᒋᐊᓕᒃ ᐃᓚᐅᔪᓕᒫᓄᑦ ᒪᓕᑦᓱᓂ ᐋᕐᕿᑕᐅᓯᒪᔪᒥᒃ ᑐᔪᕐᒥᐊᓖᑦ 

ᐃᓅᖃᑎᒌᖏᓐᓄᑦ 11:00-ᖑᕗᖅ ᐅᓐᓄᐊᑯᑦ “ᐃᑯᒣᑦ ᖃᒥᒋᐊᖃᕐᑎᓗᒋᑦ” 12:00-ᖑᐸᑦ ᐅᓪᓛᒪᕆᒃᑯᑦ. 

ᐊᑦᔨᐅᖏᑦᑐᓕᒍᑏᑦ ᐊᖏᕐᑕᐅᒍᓐᓇᑐᑦ ᐱᑦᔪᑎᖃᕐᑎᓗᒍ ᐅᓐᓄᐊᒥ ᐱᖕᖑᐊᕆᐊᖃᕐᓂᒥᒃ ᐅᓪᓗᓯᐅᑏᑦ ᒪᓕᑦᓱᒋᑦ ᐊᒻᒪᓗ 

ᒪᓕᒻᒥᓗᓂ ᐊᓯᖏᓐᓂᒃ ᐱᑦᔪᑎᓂᒃ ᐃᓕᒌᑦ ᐊᐅᓚᒋᐊᓪᓚᕕᖃᖕᖏᑕᖏᓐᓂᒃ. ᓴᖑᐊᑦᓯᔩᑦ ᐋᕐᕿᓱᐃᒍᓐᓇᒥᔪᑦ ᓯᕿᕐᖑᔭᒥ 

ᐅᓐᓄᐊᖑᖕᖏᓂᕐᓴᑯᑦ ᐃᑎᕐᓯᒪᕕᐅᒋᐊᓕᓐᓂᒃ ᑐᖕᖓᕕᖃᕐᓗᑎᒃ ᐱᖕᖑᐊᓃᑦ/ᓇᓪᓕᐅᓃᑦ ᐅᓪᓗᓯᐅᑎᖏᓐᓂᒃ.   

 
5. ᐊᑐᕆᐊᖃᖕᖏᑐᑦ ᐱᑑᒪᒉᑦ ᐊᒻᒪᓗ ᐱᑦᓯᐊᓂᓪᓗᓂ ᐱᖕᖑᐊᓂᖅ 

 
TNQ-ᑯᑦ ᐊᒻᒪᓗ AWG-ᓄᑦ ᓄᓇᕐᔪᐊᖑᓕᕇᑦ ᑲᑎᒪᔨᖏᑦ ᑎᒍᒥᐊᓪᓚᕆᑉᐳᑦ ᐱᑦᓯᐊᓂᓪᓗᓂ ᐱᖕᖑᐊᓂᐅᑉ ᐃᓱᒪᖓᓂᒃ 

ᐱᖕᖑᐊᕈᓯᓕᒫᓂ ᐊᒻᒪᓗ ᓴᖑᓂᐊᖕᖏᓚᕆᑦᓱᑎᒃ ᐊᖏᕐᓂᐅᔭᖏᓪᓚᑦ ᓴᓪᓗᕿᑦᓯᓂᕐᒥᒃ, ᑕᒪᓐᓇ ᐃᓚᖃᕐᑎᓗᒍ 

ᐱᑑᒪᒐᕐᑐᓂᕐᒥᒃ ᐅᕝᕙᓘᓐᓃᑦ ᐱᕐᕈᓯᕐᓂᒃ ᐊᑐᕆᐊᖃᖕᖏᓂᕆᕐᑕᐅᓯᒪᔪᓂᒃ ᓄᓇᕐᔪᐊᑉ ᐱᖕᖑᐊᕈᓯᕐᓄᑦ ᑎᒥᖏᓐᓂ 

ᐊᒻᒪᓗ ᑳᓇᑕᐅᑉ ᐱᓇᓱᕝᕕᖓᓂ ᐱᑦᓯᐊᓂᕐᒥᒃ ᐱᖕᖑᐊᓂᕐᓂ.  

 
TNQ-ᑯᑦ ᐊᒻᒪᓗ AWG-ᓄᑦ ᓄᓇᕐᔪᐊᖑᓕᕇᑦ ᑲᑎᒪᔨᖏᑦ ᐃᑲᔪᖃᑦᑕᓚᖓᔪᑦ ᖃᓄᓕᒫᖅ ᐱᕕᖃᕐᓂᒥᒍᑦ 

ᑲᔪᓯᓕᕐᑎᓯᓂᕐᒥᒃ ᐱᑦᓯᐊᓂᓪᓗᓂ ᐱᖕᖑᐊᓂᐅᑉ ᐃᖏᕐᕋᑎᑕᐅᓂᖓᓂᒃ ᐊᒻᒪᓗ ᐃᓚᒪᒍᑏᑦ-ᐊᑭᓂᐊᕐᑕᐅᓂᖓᓂᒃ 

ᐊᔭᐅᕐᓂᒥᒃ (ᐃᓕᓐᓂᐊᑎᑦᓯᓂᖅ ᑕᒪᑐᒧᖓ ᐃᓚᐅᑎᓪᓗᒍ). 

 
TNQ-ᑯᑦ ᐊᒻᒪᓗ AWG-ᓄᑦ ᓄᓇᕐᔪᐊᖑᓕᕇᑦ ᑲᑎᒪᔨᖏᑦ ᐃᓕᑕᕐᓯᒪᕗᑦ ᑳᓇᑕᒥᐅᑦ ᒪᓕᒐᖓᓂᒃ ᑲᐅᓐᓂᒍᑎᓄᑦ 

ᐃᓚᒪᒍᑎᓕᓐᓂᒃ ᐱᖕᖑᐊᓱᑎᒃ (ᐊᖏᕐᑕᐅᓯᒪᔪᒥᒃ ᐱᖕᖑᐊᕈᓯᓕᕆᔨᒃᑯᓄᑦ ᑳᓇᑕᒥ, ᐊᒻᒪᓗ ᓄᓇᕐᔪᐊᒥ ᐱᖕᖑᐊᓂᕐᓄᑦ 

ᑎᒥᐅᔪᓄᑦ) ᐊᒻᒪᓗ ᓱᓕᑎᑦᓯᓚᖓᕗᑦ ᓄᕐᖃᖓᑎᑦᓯᒍᑎᓂᒃ ᐱᖕᖑᐊᑎᓂᒃ ᐊᓯᖏᓐᓂᓘᓐᓃᑦ ᖃᐅᔨᔭᐅᔪᓂᒃ 

ᐊᑐᕐᓯᒪᑎᓪᓗᒋᑦ ᐃᓚᒪᒍᑎᓂᒃ ᐅᕝᕙᓘᓐᓃᑦ ᐃᓚᒪᒍᑎᓄᑦ ᐊᑦᑐᐊᔪᓂᒃ ᐱᓗᑲᒍᑎᓂᒃ. ᑌᒣᒻᒪᑦ, ᓇᐅᑐᐃᓐᓇᖅ ᐃᓄᒃ 

ᓄᕐᖃᖓᑎᑕᐅᔪᖅ ᓄᓇᕐᔪᐊᖓᑕ ᐅᕝᕙᓘᓐᓃᑦ ᓄᓇᖁᑎᖓᑕ/ᓄᓇᖓᑕ ᐱᖕᖑᐊᓂᕐᒧᑦ ᑎᒥᖁᑎᖓᓄᑦ 

ᐃᓚᐅᒍᓐᓇᓂᐊᖕᖏᑐᖅ ᐅᑭᐅᕐᑕᑐᒥ ᐅᑭᐅᒃᑯᑦ ᐱᖕᖑᐊᓂᕐᓄᑦ ᑌᓐᓇ NSO-ᖓ ᐅᕝᕙᓘᓐᓃᑦ T/PSO-ᖓ 

ᐲᕐᓯᖏᓐᓂᖓᓂ ᓄᕐᖃᖓᑎᑕᐅᓂᖓᓂᒃ.  

 
6.  ᐱᖁᔭᓂ ᐱᔭᐅᖁᔭᐅᖕᖏᑐᑦ ᐋᖓᔮᓐᓇᑐᐃᑦ 

 
ᐃᓕᒌᓂ ᐃᓚᐅᔪᑦ ᐱᕕᖃᕐᑎᑕᐅᖕᖏᑐᑦ ᓇᔪᕐᑎᖃᕐᓂᒥᒃ ᐅᕝᕙᓘᓐᓃᑦ ᐊᑐᕐᓂᒥᒃ ᓇᐅᑐᐃᓐᓇᓂᒃ ᐱᖁᔦᑦ 

ᐱᔭᐅᖁᖕᖏᑕᖏᓐᓂᒃ ᐋᖓᔮᓐᓇᑐᓂᒃ.  

 
7.  ᐃᒥᐊᓗᒃ ᐊᒻᒪᓗ ᑐᐹᑯ 

 
ᐃᓄᒻᒪᕆᐅᖕᖏᑐᑦ ᐱᑑᒪᓂᐊᖕᖏᑐᑦ ᐃᒥᐊᓗᓐᓂᒃ ᐊᒻᒪᓗ ᐊᑐᕐᓂᐊᕋᑎᒃ ᓇᐅᑐᐃᓐᓇᓂᒃ ᑐᐹᑯᒥᒃ ᓴᓇᒪᔪᓂᒃ, 

ᓂᐅᕐᑐᒐᖅ ᐃᓚᐅᑎᓪᓗᒍ, ᖃᖓᓕᒫᑦᓯᐊᖅ ᐱᖕᖑᐊᓂᕐᔪᐊᓂᖏᓐᓂ. ᐃᓄᒻᒪᕆᐅᖕᖏᑐᑦ ᖃᐅᔨᔭᐅᒍᑎᒃ 

ᓇᔪᕐᑎᖃᕐᑎᓗᒋᑦ ᐃᒥᐊᓗᓐᓂᒃ ᐅᕝᕙᓘᓐᓃᑦ ᑐᐹᑯᒥᒃ ᓴᓇᒪᔪᓂᒃ ᐊᕐᓵᑕᐅᓂᐊᕐᑐᑦ ᑕᒪᒃᑯᓂᖓ ᐊᒻᒪᓗ 

ᒪᓂᑐᐃᓐᓇᕆᐊᖃᕐᓂᐊᓱᑎᒃ ᓱᓕᒋᐊᓪᓚᒃ ᐃᓂᕐᑎᑕᐅᓂᕐᒧᑦ. 

 
ᐱᖕᖑᐊᓃᑦ ᓇᔪᕐᑕᖓᑕ ᓄᓇᐅᑉ ᐱᖁᔭᖏᑦ ᓇᓗᓀᕐᓯᒍᑕᐅᓚᖓᔪᑦ ᐃᓄᒻᒪᕆᐅᖕᖏᑑᑉ ᖃᑦᓯᓂᒃ ᐅᑭᐅᖃᕐᓂᖓᓂᒃ.  

 
ᐃᓄᒻᒪᕇᑦ ᐃᒥᐊᓗᓐᓂᐊᖏᑦᑐᑦ ᐱᖕᖑᐊᑏᑦ ᓄᓇᓕᐊᐱᖓᓂ, ᐃᒥᕐᓯᒪᓂᐊᕋᑎᓪᓗ ᖃᖓᓕᒫᖅ ᐊᑑᑎᒥᓂᒃ ᐊᑐᕐᓂᒥᓂ 

ᐃᓚᐅᓂᕐᒥᒍᑦ TNQ-ᓂ.  

 
ᐃᓄᒻᒪᕇᑦ ᓱᐴᕈᓯᔭᕐᑌᓕᓂᐊᕐᑐᑦ ᐱᖕᖑᐊᑏᑦ ᓄᓇᓕᐊᐱᖓᓂ, ᐃᓘᓐᓇᖏᓐᓂ ᐱᒻᒪᕆᓐᓂ TNQ-ᑯᑦ ᓱᒐᓚᒍᑎᖏᓐᓂ 

ᐅᕝᕙᓘᓐᓃᑦ ᐊᑑᑎᖏᓐᓂ, ᐱᖕᖑᐊᑐᑦ ᓇᔪᕐᑕᖏᓐᓂ, ᐊᒻᒪᓗ ᑐᔪᕐᒥᐅᕕᐅᔪᑦ ᐃᓅᖃᑎᒌᑦ ᓄᐃᓯᒪᔭᖏᓐᓂ 

ᐃᖏᕐᕋᔫᓂ. 

 



8. ᐱᓗᑲᒍᑏᑦ ᓱᓇᐅᓂᖏᑦ ᐊᒻᒪᓗ ᐆᑦᑑᑎᖏᑦ 

 
ᐆᑦᑑᑎᑦᓭᑦ ᐱᒻᒪᕆᖕᖏᑐᓄᑦ ᐱᓗᑲᒍᑎᓄᑦ (ᐱᓂᐊᕐᓂᓗᑲᕐᓄᑦ), ᐊᖏᕐᑕᐅᒍᓐᓇᖏᑦᑐᐃᑦ, ᒪᑯᓂᖓ ᐃᓚᖃᓚᖓᔪᑦ:  

 
 ᑐᐹᑯᒥᒃ ᓴᓇᒪᔪᑦ, ᓂᐅᕐᑐᒐᖅ ᐃᓚᐅᑎᓪᓗᒍ, ᐊᑐᕐᑕᐅᓂᖓᑦ ᐃᓄᒻᒪᕆᐅᖕᖏᑐᓄᑦ  

 
 ᑐᐹᑯᒥᒃ ᓴᓇᒪᔪᑦ ᐊᑐᕐᑕᐅᓂᖓᑦ ᐃᓄᒻᒪᕆᓐᓄᑦ ᐱᖕᖑᐊᑏᑦ ᓄᓇᓕᐊᐱᖓᓂ, ᐱᒻᒪᕆᓐᓂ ᐃᓕᒌᑦ ᓄᓇᕕᒃ-ᑯᐯᒃ 

ᓱᒐᓚᓐᓂᖏᓐᓂ ᐅᕝᕙᓘᓐᓃᑦ ᐊᑑᑎᖏᓐᓂ, ᐱᖕᖑᐊᑐᑦ ᓇᔪᕐᑕᖏᓐᓂ, ᐊᒻᒪᓗ ᑐᔪᕐᒥᐅᕕᐅᔪᑦ ᐃᓅᖃᑎᒌᑦ 

ᓄᐃᓯᒪᔭᖏᓐᓂ ᐃᖏᕐᕋᔫᓂ  

 
 ᐸᕝᕕᑎᑦᓯᓂᖅ ᐅᕝᕙᓘᓐᓃᑦ ᕿᑦᓯᑎᑦᓯᓂᖅ ᓂᑦᔮᓗᐊᕐᑌᓕᓐᓇᓕᕐᑎᓗᒍ ᐱᖕᖑᐊᑏᑦ ᓄᓇᓕᐊᐱᖓᑕ ᐃᓗᐊᓂ 

 
 ᓲᓱᑦᓴᖏᑦᑐᓄᑦ, ᓯᓪᓗᓇᕐᑐᓄᑦ ᐅᕝᕙᓘᓐᓃᑦ ᓱᒃᑯᑎᕆᔪᓄᑦ (ᐃᓚᖃᕐᑎᓗᒍ ᐃᓅᖃᑎᒌᑦᓴᔭᓂᒃ ᐊᕐᓇᓂᓪᓘᓃᑦ 

ᓇᕐᕈᓂᕐᒥᒃ) ᓂᓪᓕᕈᑏᑦ ᐅᕝᕙᓘᓐᓃᑦ ᐱᐅᓯᖃᕈᑏᑦ  

 
 ᓲᓱᑦᓴᖏᓐᓂᖅ ᐱᑦᓯᐊᓂᓪᓗᓂ ᐱᖕᖑᐊᑐᑦᓴᐅᓂᕐᒥᒃ ᐊᒻᒪᓗ ᐱᐅᓯᖃᕐᓂᒥᒃ, ᐁᕙᐅᑎᓂᖅ ᐃᓚᐅᑎᓪᓗᒍ  

 
 ᐅᐸᓗᓐᓂᖅ ᐅᕝᕙᓘᓐᓃᑦ ᓄᐃᖕᖏᓂᖅ ᐃᓕᒌᑦ ᓄᓇᕕᒃ-ᑯᐯᒃ ᓱᒐᓚᓐᓂᖏᓐᓄᑦ ᐅᕝᕙᓘᓐᓃᑦ ᐊᑑᑎᖏᓐᓄᑦ  

 
 ᒪᓕᖕᖏᓂᖅ ᐊᓐᓄᕌᕐᓯᒪᓂᐅᑉ ᒪᓕᒐᖓᓂᒃ ᐱᒻᒪᕆᓐᓂᒃ ᐊᑑᑎᒍᑎᓂ  

 
 ᐊᓯᖏᑦ ᑌᒣᑦᑐᒐᓓᑦ ᐱᓗᑲᓐᓃᑦ ᓱᒐᓗᓗᐊᖕᖏᑐᑦ ᐱᒻᒪᕆᓐᓂᖓᑎᒍᑦ   

 
ᐃᑉᐱᒋᔭᐅᓕ: ᑖᒃᑯᐊ ᓯᕗᓪᓕᐅᕋᑖᑦ ᓈᓭᑏᑦ ᓄᐃᑦᓯᑐᐃᓐᓇᒪᑕ ᐆᑦᑑᑎᓂᒃ ᐱᒻᒪᕆᖕᖏᑐᓄᑦ ᐱᓗᑲᒍᑎᓄᑦ 

ᑖᒃᑯᓄᖓᑐᐊᖅ. ᓱᓇᒥᑦᓯᔭᖏᑦᑐᑦ ᐱᒻᒪᕆᖕᖏᑐᒥᒃ ᐱᓗᑲᒍᑕᐅᒍᓐᓇᑐᓕᒫᓂᒃ ᐊᒻᒪᓗ ᓄᐃᑦᓯᒍᑕᐅᑐᐃᓐᓇᓱᑎᒃ 

ᑐᑭᒧᐊᒍᑎᑦᓴᒥᒃ ᐊᑦᔨᒌᖕᖏᑑᑎᑦᓯᓂᕐᒧᑦ ᐱᒻᒪᕆᖕᖏᑐᓂᒃ ᐊᒻᒪᓗ ᐱᒻᒪᕆᑦᑐᓂᒃ ᐱᓗᑲᒍᑎᓂᒃ.  

 
ᐆᑦᑑᑎᑦᓭᑦ ᐱᒻᒪᕆᑦᑐᓄᑦ ᐱᓗᑲᒍᑎᓄᑦ (ᓱᒐᓗᓗᐊᕐᑐᓄᑦ ᐱᓂᐊᕐᓂᓗᑲᕐᓄᑦ), ᐊᖏᕐᑕᐅᒍᓐᓇᖏᑦᑐᐃᑦ, ᒪᑯᓂᖓ 

ᐃᓚᖃᓚᖓᔪᑦ: 

 
 ᓲᓱᑦᓴᖏᓐᓂᖅ ᐱᑦᓯᐊᓂᓪᓗᓂ ᐱᖕᖑᐊᑐᑦᓴᐅᓂᕐᒥᒃ ᐊᒻᒪᓗ ᐱᓂᐊᕐᓂᒥᒃ, ᓂᖕᖓᐅᑎᓗᓂ ᐹᓂᖅ ᐆᑦᑑᑎᒋᓗᒍ  

 

 ᐊᓂᕐᕋᓯᒪᒋᐊᖃᕐᓂᐅᑉ ᓯᖁᕐᖑᔭᖓᓂᒃ ᒪᓕᖕᖏᓂᖅ 
 

 ᐊᒥᓱᕕᑦᓱᓂ ᐸᕝᕕᑎᑦᓯᓂᖅ ᐅᕝᕙᓘᓐᓃᑦ ᕿᑦᓯᑎᑦᓯᓂᖅ ᓂᑦᔮᓗᐊᕐᑌᓕᓐᓇᓕᕐᑎᓗᒍ ᐱᖕᖑᐊᑏᑦ ᓄᓇᓕᐊᐱᖓᑕ 

ᐃᓗᐊᓂ 
 

 ᐊᑕᐅᓯᐊᕋᓂ ᐅᕝᕙᓘᓐᓃᑦ ᓱᒐᓗᓗᐊᓪᓚᕆᑦᓱᓂ ᓄᐃᑦᓯᓂᖅ ᓲᓱᑦᓴᖏᑦᑐᓄᑦ, ᓯᓪᓗᓇᕐᑐᓄᑦ ᐅᕝᕙᓘᓐᓃᑦ 

ᓱᒃᑯᑎᕆᔪᓄᑦ (ᐃᓚᖃᕐᑎᓗᒍ ᐃᓅᖃᑎᒌᑦᓴᔭᓂᒃ ᐊᕐᓇᓂᓪᓘᓃᑦ ᓇᕐᕈᓂᕐᒥᒃ) ᓂᓪᓕᕈᑎᓂᒃ ᐅᕝᕙᓘᓐᓃᑦ 

ᐱᐅᓯᖃᕈᑎᓂᒃ  
 

 ᐊᑕᐅᓯᐊᕋᓂ ᐅᐸᓗᖃᑦᑕᓂᖅ, ᐅᕝᕙᓘᓐᓃᑦ ᓄᐃᖕᖏᓂᖅ, ᐃᓕᒌᑦ ᓄᓇᕕᒃ-ᑯᐯᒃ ᓱᒐᓚᓐᓂᖏᓐᓄᑦ ᐅᕝᕙᓘᓐᓃᑦ 

ᐊᑑᑎᖏᓐᓄᑦ 
 

 ᐱᐅᖕᖏᒋᔭᐅᓂᕐᒥᒃ ᓯᐊᒻᒪᑎᑦᓯᓂᖅ ᐃᓕᒌᓕᒫᓄᑦ ᓄᓇᕕᒃ-ᑯᐯᒻᒥᐅᓄᑦ  
 

 ᓇᔪᕐᑎᖃᕐᓂᖅ ᐅᕝᕙᓘᓐᓃᑦ ᐊᑐᕐᓂᖅ ᐱᖁᔦᑦ ᐱᔭᐅᖁᖕᖏᑕᖏᓐᓂᒃ ᐋᖓᔮᓪᓇᑐᓂᒃ  
 

 ᐃᒥᐊᓘᑉ ᐊᑐᕐᑕᐅᓂᖓ ᐃᓄᒻᒪᕆᐅᖕᖏᑐᒧᑦ ᖃᖓᓕᒫᑦᓯᐊᖅ 
 



 ᐃᒥᐊᓘᑉ ᐊᑐᕐᑕᐅᓂᖓ ᐃᓄᒻᒪᕆᒻᒧᑦ ᐱᖕᖑᐊᑏᑦ ᓄᓇᓕᐊᐱᖓᑕ ᐃᓗᐊᓂ, ᐅᕝᕙᓘᓐᓃᑦ ᐃᒥᐊᓗᑦᓯᒪᓂᖅ 

ᐱᒻᒪᕆᓐᓂᒃ ᐊᑑᑎᓂᒃ ᑲᔪᓯᑎᑦᓯᓱᓂ ᐃᓚᐅᓂᕐᒥᒍᑦ TNQ-ᓂ  
 

 ᐋᖓᔮᓐᓂᖅ 
 

 ᓴᕐᕓᓂᖅ ᐅᕝᕙᓘᓐᓃᑦ ᓴᕐᕙᑕᓕᒐᓇᓱᓐᓂᖅ  

 

 ᓱᒐᓚᒍᑏᑦ ᐅᕝᕙᓘᓐᓃᑦ ᐱᐅᓯᕐᓗᐃᑦ ᐱᖕᖑᐊᑐᑦ ᐱᓕᐅᑎᓂᖏᓐᓂᒃ ᐅᓚᐱᑦᓯᔪᑦ  
 

 ᐅᑉᐱᓵᕆᓃᑦ, ᐃᔪᕐᓵᕈᑏᑦ ᐊᓯᖏᓐᓘᓃᑦ ᓱᓂᒐᓓᑦ ᑲᑉᐱᐊᓇᕐᑐᒨᕆᔪᑦ ᐊᓯᖏᑦᑕ ᐊᑦᑕᓇᕐᑐᒦᖕᖏᓂᖓᓂᒃ 
 

 ᐱᖁᔭᓂᒃ ᓯᖁᒥᑦᓯᒍᑏᑦ 

 

 ᐊᓯᖏᑦ ᑌᒣᑦᑐᒐᓓᑦ ᐱᓗᑲᓐᓃᑦ ᓱᒐᓗᓗᐊᕐᑐᑦ ᐱᒻᒪᕆᓐᓂᖓᑎᒍᑦ  

 
ᐃᑉᐱᒋᔭᐅᓕ: ᑖᒃᑯᐊ ᓯᕗᓪᓕᐅᕋᑖᑦ ᓈᓭᑏᑦ ᓄᐃᑦᓯᑐᐃᓐᓇᒪᑕ ᐆᑦᑑᑎᓂᒃ ᐱᒻᒪᕆᓐᓄᑦ ᐱᓗᑲᒍᑎᓄᑦ ᑖᒃᑯᓄᖓᑐᐊᖅ. 

ᓱᓇᒥᑦᓯᔭᖏᑦᑐᑦ ᐱᒻᒪᕆᑦᑐᒥᒃ ᐱᓗᑲᒍᑕᐅᒍᓐᓇᑐᓕᒫᓂᒃ ᐊᒻᒪᓗ ᓄᐃᑦᓯᒍᑕᐅᑐᐃᓐᓇᓱᑎᒃ ᑐᑭᒧᐊᒍᑎᑦᓴᒥᒃ 

ᐊᑦᔨᒌᖕᖏᑑᑎᑦᓯᓂᕐᒧᑦ ᐱᒻᒪᕆᑦᑐᓂᒃ ᐊᒻᒪᓗ ᐱᒻᒪᕆᖕᖏᑐᓂᒃ ᐱᓗᑲᒍᑎᓂᒃ.  

 
ᑕ. ᐃᓂᕐᑎᕆᓂᒃᑯᑦ ᓱᕖᕈᑦᔨᒍᑏᑦ ᐊᑐᕐᑕᐅᒍᓐᓇᑐᑦ ᐱᖕᖑᐊᓂᕐᔪᐊᓂ 

 
1. ᐱᒻᒪᕆᖕᖏᑐᓄᑦ ᐱᓗᑲᒍᑎᓄᑦ (ᐱᓂᐊᕐᓂᓗᑲᕐᓄᑦ)  

 
ᒪᑯᐊ ᓱᕖᕈᑦᔨᒍᑏᑦ ᐊᑐᕐᑕᐅᒍᓐᓇᑐᑦ, ᐊᑕᐅᓯᐅᓈᕐᑎᓗᑎᒃ ᐅᕝᕙᓘᓐᓃᑦ ᑕᐱᕇᓪᓗᑎᒃ, ᐱᒻᒪᕆᖕᖏᑐᓄᑦ ᐱᓗᑲᒍᑎᓄᑦ: 

 
 ᓯᕿᕐᖑᔭᒃᑯᑦ ᐊᓂᕐᕋᓯᒪᒋᐊᖃᕐᓂᖅ ᐅᓐᓅᖏᓐᓂᓴᒃᑯᑦ 

 

 ᐅᖃᐅᓯᒃᑯᑦ ᐅᕝᕙᓘᓐᓃᑦ ᐊᓪᓚᓯᒪᔪᕐᑎᒍᑦ ᐃᓂᕐᑎᑕᐅᓂᖅ  

 

 ᓱᓕᓗᓂ ᐅᖃᐅᓯᒃᑯᑦ ᐃᓛᓂᐅᖕᖏᑑᕐᑎᑕᐅᓂᖅ (ᑕᑯᓐᓇᑕᐅᓗᓂ) 

 

 ᓱᓕᓗᓂ ᐊᓪᓚᓯᒪᔪᕐᑎᒍᑦ ᐃᓛᓂᐅᖕᖏᑑᕐᑎᑕᐅᓂᖅ (ᓇᒻᒥᓂᖅ ᐊᒡᒐᒧᑦ-ᑐᓂᓗᒋᑦ)  

 

 ᓄᕐᖃᖓᑎᑕᐅᓂᖅ ᐃᓚᖏᓐᓂᒃ ᐃᓕᒌᑦ ᓄᓇᕕᒃ-ᑯᐯᒃ ᓱᓂᒐᓚᖏᓐᓂᒃ, ᑕᒪᓐᓇ ᐃᓚᖃᕈᓐᓇᑎᓪᓗᒍ 

ᓄᕐᖃᖓᑎᑕᐅᓂᕐᒥᒃ ᑭᖑᓪᓕᒥ ᐅᓪᓗᓕᐅᕐᓯᒪᔪᒥ ᐱᓕᐅᑎᒍᑎᒥ ᐱᖕᖑᐊᓂᔪᐊᖏᓐᓇᑎᓪᓗᒋᑦ  

 
 ᐊᓯᖏᑦ ᓱᕖᕈᑦᔨᒍᑏᑦ ᓈᒻᒪᑐᖁᑎᒋᔭᐅᔪᑦ ᓴᖑᐊᑦᓯᔨᒧᑦ/ᑲᒪᔨᒻᒪᕆᒻᒧᑦ 

 
2. ᐱᒻᒪᕆᓐᓄᑦ ᐱᓗᑲᒍᑎᓄᑦ (ᓱᒐᓗᓗᐊᕐᑐᓄᑦ ᐱᓂᐊᕐᓂᓗᑲᕐᓄᑦ) 

 
ᒪᑯᐊ ᓱᕖᕈᑦᔨᒍᑏᑦ ᐊᑐᕐᑕᐅᒍᓐᓇᑐᑦ, ᐊᑕᐅᓯᐅᓈᕐᑎᓗᑎᒃ ᐅᕝᕙᓘᓐᓃᑦ ᑕᐱᕇᓪᓗᑎᒃ, ᐱᒻᒪᕆᓐᓄᑦ ᐱᓗᑲᒍᑎᓄᑦ: 

 
 ᐅᑎᕐᑎᓯᑎᑕᐅᓂᖅ ᐃᓕᒌᑦ ᓄᓇᕕᒃ-ᑯᐯᒃ ᐊᓐᓄᕌᖏᓐᓂᒃ  

 

 ᐊᕐᓵᑕᐅᓂᖅ ᐃᓚᖏᓐᓂᒃ ᐃᓕᒌᓂ ᓄᓇᕕᒃ-ᑯᐯᒻᒥᐅᓂ ᐅᕝᕙᓘᓐᓃᑦ ᐱᖕᖑᐊᑏᑦ ᓄᓇᓕᐊᐱᖓᓂ ᐱᔪᓐᓇᕈᑎᓂᒃ  

 
 ᓇᒻᒥᓂᖅ ᑲᒪᒋᔭᐅᖏᓐᓇᓯᓂᖅ ᐊᑯᓂᕆᒋᐊᖃᕐᓂᖓ ᐋᕐᕿᓯᒪᑎᓪᓗᒍ  

 
 ᐲᕐᑕᐅᓂᖅ ᐱᖕᖑᐊᓂᕐᔪᐊᑦ ᐃᓚᖓᓂᒃ ᐅᕝᕙᓘᓐᓃᑦ ᐊᒥᐊᒃᑯᓕᒫᖓᓂᒃ  

 



 ᐊᓂᑎᑕᐅᓂᖅ ᐱᖕᖑᐊᓂᕐᔪᐊᓂᒃ  

 
 ᐊᓯᖏᑦ ᓱᕖᕈᑦᔨᒍᑏᑦ ᓈᒻᒪᑐᖁᑎᒋᔭᐅᔪᑦ ᐃᓂᕐᑎᕆᓂᒃᑯᑦ ᑲᑎᒪᔨᓄᑦ  

 
ᐃᑉᐱᒋᔭᐅᓕ: ᓱᓕᒋᐊᓪᓚᒃ ᐃᓂᕐᑎᕆᐅᑏᑦ ᑲᔪᓯᑎᑕᐅᒍᓐᓇᒥᔪᑦ ᐱᖕᖑᐊᓂᕐᔪᐊᑦ ᑭᖑᓂᖓᓂ ᐊᒻᒪᓗ ᐊᑦᑐᐊᒍᓐᓇᓱᑎᒃ 

ᓄᕐᖃᑎᑦᓯᓂᕐᒧᑦ ᐃᓚᐅᓂᑦᓴᒥᒃ ᑭᖑᓪᓕᓂ ᐱᖕᖑᐊᓂᕐᔪᐊᓂ ᐅᕝᕙᓘᓐᓃᑦ ᐱᓕᐅᑎᒍᑎᓂ. ᐱᓗᑲᒍᑏᑦ ᐃᓚᐅᕕᐅᔪᑦ 

ᐊᒥᓱᐃᓄᑦ ᐃᓕᒌᑦ ᐃᓚᖏᓐᓄᑦ ᐃᓕᒌᓕᒫᓂᒃ ᐃᓘᓐᓀᓂᒃ ᒪᓂᔨᒍᓐᓇᑐᖅ ᐅᕝᕙᓘᓐᓃᑦ ᓱᕐᕋᑕᐅᑎᑦᓯᒍᓐᓇᑐᖅ 

ᐃᓂᕐᑎᕆᓂᒃᑯᑦ ᓱᕖᕈᑦᔨᒍᑎᓄᑦ.  

 
ᑲ. ᐃᓂᕐᑎᕆᓂᕐᒥᒃ ᑲᒪᔨᐅᓂᖅ 

ᐱᖕᖑᐊᓂᕐᔪᐊᓂ (ᐊᐅᓪᓚᓂᖅ ᐃᓚᐅᑎᓪᓗᒍ)  

 
ᐱᒻᒪᕆᖕᖏᑐᑦ ᐱᓗᑲᒍᑏᑦ  ᓴᖑᐊᑦᓯᔨ/ᑲᒪᔨᒻᒪᕆᒃ ᑲᒪᔨᐅᕗᖅ ᐃᓂᕐᑎᕆᓂᕐᒥᒃ ᐱᑦᔪᑎᖃᕐᑎᓗᒍ ᐃᓘᓐᓀᓂᒃ  

 ᐱᒻᒪᕆᖕᖏᑐᓂᒃ ᐱᓗᑲᒍᑎᓂᒃ 

 
    ᓴᖑᐊᑦᓯᔨ/ᑲᒪᔨᒻᒪᕆᒃ ᓇᓗᓀᕐᓯᒍᑎᓂᒃ ᐊᓪᓚᖃᓚᖓᔪᖅ ᐱᑦᔪᑎᖃᕐᑎᓗᒋᑦ 

ᐱᒻᒪᕆᖕᖏᑐᓂᒃ ᐱᓗᑲᒍᑎᓂᒃ ᐃᓘᓐᓀᓂᒃ. ᓴᖑᐊᑦᓯᔨ/ᑲᒪᔨᒻᒪᕆᒃ ᐊᓪᓚᒍᓐᓇᒥᔪᖅ 

ᐱᓗᑲᒍᑎᒥᒃ ᐅᖃᕈᑎᒥᒃ ᐱᑦᔪᑎᖃᕐᑎᓗᒍ ᐱᒻᒪᕆᖕᖏᑐᒥᒃ ᐱᓗᑲᒍᑎᒥᒃ ᐊᑐᕐᓗᓂ 

ᐊᓪᓚᕕᑦᓴᓂᒃ ᐃᓚᒋᐊᕈᑎᒥ “ᐊ”-ᒥ (ᐱᓗᑲᒍᑎᒥᒃ ᐅᖃᕈᑎ), ᑌᒣᑐᐊᕐᐸᓗ, ᐊᑦᔨᖏᑦ 

ᐋᑕᐅᖃᑦᑕᓂᐊᕐᓱᑎᒃ ᐱᖕᖑᐊᕆᐊᕐᑐᓯᒪᔪᑦ ᐱᓇᓱᑦᑎᖏᓐᓄᑦ ᑌᑲᓂ ᐱᖕᖑᐊᕈᓯᖓᓂ. 

ᓇᐅᑐᐃᓐᓇᖅ ᐱᑦᔪᑎᒋᓗᒍ, ᐱᓗᑲᑦᑐᕕᓂᖅ ᐅᖃᐅᑎᔭᐅᒋᐊᓕᒃ ᐱᐅᓯᓗᑲᕐᒥᒃ 

ᐊᑐᕐᓂᕕᓂᖓᑕ ᐊᓪᓚᑕᐅᓂᖓᓂᒃ.  

 

ᐱᒻᒪᕆᑦᑐᑦ ᐱᓗᑲᒍᑏᑦ ᐃᓂᕐᑎᕆᓂᒃᑯᑦ ᑲᑎᒪᔩᑦ1 ᑲᒪᔨᐅᕗᑦ ᐃᓂᕐᑎᕆᐅᑎᓂᒃ ᐱᑦᔪᑎᖃᕐᑎᓗᒍ ᐃᓘᓐᓀᓂᒃ 

ᐱᒻᒪᕆᑦᑐᓂᒃ ᐱᓗᑲᒍᑎᓂᒃ. ᐱᖕᖑᐊᕆᐊᕐᑐᓯᒪᔪᑦ ᐱᓇᓱᑦᑎᖏᑦ ᑌᑲᓂ ᐱᖕᖑᐊᕈᓯᕐᒥ 

ᐋᕐᕿᓱᐃᖃᑦᑕᓚᖓᔪᑦ ᐱᓗᑲᒍᑎᐅᑉ ᐅᖃᕐᑕᐅᒍᑎᖓᓂᒃ ᐱᑦᔪᑎᖃᕐᑎᓗᒍ ᐱᒻᒪᕆᑦᑐᒥᒃ 

ᐱᓗᑲᒍᑎᒥᒃ ᐊᑐᕐᓗᑎᒃ ᐊᓪᓚᕕᑦᓴᓂᒃ ᐃᓚᒋᐊᕈᑎᒥ “ᐊ”-ᒥ (ᐱᓗᑲᒍᑎᒥᒃ ᐅᖃᕈᑎ), 

ᑌᒣᑐᐊᕐᐸᓗ, ᐊᑦᔨᖏᑦ ᐋᑕᐅᖃᑦᑕᓂᐊᕐᓱᑎᒃ ᐃᓂᕐᑎᕆᓂᒃᑯᑦ ᑲᑎᒪᔨᓄᑦ ᐊᒻᒪᓗ 

ᑎᒍᔭᐅᒻᒥᓗᑎᒃ ᐱᖕᖑᐊᕆᐊᕐᑐᓯᒪᔪᑦ ᐊᖓᔪᕐᖄᖓᑕ ᑐᖓᓕᐊᓄᑦ. ᓱᓕᒋᐊᓪᓚᒃ, 

ᐳᐃᒍᕐᑌᓕᒻᒥᒋᑦᓯ ᑐᔪᕐᒥᐅᕕᐅᔪᑦ ᐃᓅᖃᑎᒌᑦ ᑕᒐᑦᓴᐅᑎᒋᐊᐱᒃ ᐊᒻᒪᓗ 

ᖃᓕᕆᓕᐅᑎᔪᒥᒃ ᐃᓂᕐᑎᕆᐅᑎᒋᓗᒍ ᓱᒋᐊᕈᑎᒥᒃ ᐊᑐᑐᐃᓐᓇᕆᐊᖃᕐᒥᒪᑕ ᐃᒻᒥᒍᑦ. 

 
ᐊᑕᓐᓂᐅᕆᐊᓪᓚᕕᖃᕐᓂᖅ ᑐᑭᑖᖑᔪᒥᒃ ᓈᒻᒪᖏᑦᑐᖁᑎᖃᕈᑦᓯ, ᐊᑕᓐᓂᐅᕕᖃᕈᓐᓇᑐᓯ ᐊᑕᓐᓂᐅᕈᑎᓄᑦ 

ᑲᑎᒪᔨᓄᑦ2 ᑫᕙᓪᓚᒍᓰᒃ ᒪᕐᕉᒃ ᐃᓗᐊᓂ. ᑌᒣᒍᒪᒍᑦᓯ, ᐊᓪᓚᓗᓯ ᐊᓪᓚᕕᑦᓴᓂᒃ 

ᐁᑦᑑᓯᐊᓯᓐᓂᒃ ᒪᓕᑦᑎᐅᑎᓪᓗᒋᑦ ᐃᓂᕐᑎᕆᐅᑎᐅᑉ ᑐᑭᑖᕐᑕᐅᒍᑎᖓᓄᑦ, 

                                                           
1 ᐃᓂᕐᑎᕆᓂᒃᑯᑦ ᑲᑎᒪᔩᑦ ᑕᐱᑦᓯᕗᑦ ᓴᖑᐊᑦᓯᔨᒥᒃ/ᑲᒪᔨᒻᒪᕆᒻᒥᒃ ᑌᑲᓂ ᐱᖕᖑᐊᕈᓯᕐᒥ/ᐃᓚᐅᖃᑎᒌᓂ, ᐱᖕᖑᐊᕆᐊᕐᑐᓯᒪᔪᑦ ᐱᓇᓱᑦᑎᖓᓂᒃ 

ᑎᓕᔭᐅᒪᔪᒥᒃ ᑌᑯᖓ ᐱᖕᖑᐊᕈᓯᕐᒧᑦ/ᐃᓚᐅᖃᑎᒌᓄᑦ, ᐊᒻᒪᓗ ᐱᖕᖑᐊᕆᐊᕐᑐᓯᒪᔪᑦ ᐊᖓᔪᕐᖄᖓᑕ ᑐᖓᓕᐊᓂᒃ, ᑖᓐᓇ ᐃᑦᓯᕙᐅᑕᐅᑎᓪᓗᒍ 

ᑲᑎᒪᔨᓄᑦ. ᐃᓄᒃ ᐃᓂᕐᑎᑕᐅᒍᑎᓕᒃ ᐃᓚᐅᑐᐊᕐᐸᑦ ᑖᒃᑯᓄᖓ ᐃᓄᓐᓄᑦ ᐱᖓᓱᓄᑦ (ᐅᕝᕙᓘᓐᓃᑦ ᑖᒃᑯᐊ ᓇᓪᓕᐊᓄᑦ ᖃᑕᖕᖑᑎᒋᔭᐅᑉᐸᑦ), 

ᐱᖕᖑᐊᕆᐊᕐᑐᓯᒪᔪᑦ ᐊᖓᔪᕐᖄᖓᑦ ᑎᒡᒍᐊᓯᓂᐊᕐᑐᖅ ᓈᒻᒪᑐᒥᒃ ᐃᓇᖏᕐᑎᓴᒥᒃ ᐃᓂᕐᑎᕆᓂᒃᑯᑦ ᑲᑎᒪᔨᓂ.  

2 ᐊᑕᓐᓂᐅᕈᑎᓄᑦ ᑲᑎᒪᔩᑦ ᑕᐱᑦᓯᕗᑦ ᐱᖕᖑᐊᕆᕐᑐᓯᒪᔪᑦ ᐊᖓᔪᕐᖄᖓᓂᒃ, ᑕᒃᑯᓄᖓ ᑲᑎᒪᔨᓄᑦ ᐃᑦᓯᕙᐅᑕᐅᑎᓪᓗᒍ, ᐃᓚᐅᔪᒥᒃ 

ᐱᖕᖑᐊᕆᐊᕐᑐᓯᒪᔪᑦ ᐱᓇᓱᑦᑎᖏᓐᓄᑦ ᐊᓯᐊᓂ ᐱᖕᖑᐊᕈᓯᕐᒥ, ᐊᒻᒪᓗ ᐱᖓᑦᓯᐅᑎᔪᒥᒃ ᐃᓄᒻᒥᒃ ᓂᕈᐊᕐᑕᐅᔪᒥᒃ ᐱᖕᖑᐊᕆᐊᕐᑐᓯᒪᔪᑦ 

ᐊᖓᔪᕐᖄᖓᓄᑦ ᑎᒍᑦᓱᒍ ᐊᑕᓐᓂᐅᑎᐅᑉ ᑌᒣᒡᒍᐊᖏᓐᓂᒃ, ᑭᓯᐊᓂ ᑌᑲᖕᖓᓭᓐᓴᐅᖏᑦᑐᖅ ᐱᖕᖑᐊᕈᓯᕐᒥᒃ/ᐃᓚᐅᖃᑎᒌᓂᒃ (ᐃᒫᒃ, ᐊᑕᓐᓂᐅᕈᑎᓕᒃ 

ᐱᖕaᐊᑎᐅᑐᐊᕐᐸᑦ, ᑖᓐᓇ ᐱᖕᖑᐊᑎᐅᒐᔭᕐᒥᔪᖅ ᐅᕝᕙᓘᓐᓃᑦ ᐊᑕᓐᓂᐅᑐᖅ ᓴᖑᐊᑦᓯᔨᐅᑦᓴᐸᑦ, ᑌᒪ ᓴᖑᐊᑦᓯᔨᐅᒐᔭᕐᒥᓱᓂ, ᑌᒫᒐᓚᒃ) ᐅᕝᕙᓘᓐᓃᑦ 

ᑐᑭᒧᐊᑦᑎᓯᔨᐅᒍᓐᓇᓱᓂ KRG-ᑯᑦ ᓱᖃᑦᓯᓂᕐᒥᒃ ᐱᑦᔪᔨᕕᖓᓂᒃ.  

 

ᐱᖕᖑᐊᓂᕐᔪᐊᑦ ᓯᕗᓂᖓᓂ, ᐱᖕᖑᐊᕆᐊᕐᑐᓯᒪᔪᑦ ᐊᖓᔪᕐᖄᖓᑦ ᐋᕐᕿᓱᐃᓂᐊᕐᑐᖅ ᓈᓭᒪᒍᑎᒥᒃ ᐱᖕᖑᐊᑎᓕᒫᓂᒃ, ᓴᖑᐊᑦᓯᔨᓕᒫᓂᒃ, 

ᐃᑉᐱᒍᓱᑦᑎᓕᒫᓂᒃ ᐊᒻᒪᓗ ᐱᖕᖑᐊᕆᐊᕐᑐᓯᒪᔪᑦ ᐱᓇᓱᑦᑎᓕᒫᖏᓐᓂᒃ ᐊᖏᕐᓯᒪᔪᓂᒃ ᐱᒍᑦᔨᒐᔭᕐᓗᑎᒃ ᐊᑕᓐᓂᐅᕈᑎᓄᑦ ᑲᑎᒪᔨᐅᓗᑎᒃ. 



 
ᐃᑲᔪᕐᑕᐅᒍᒪᒍᑦᓯ ᐃᑲᔪᕐᑕᐅᓂᕐᒥᒃ ᑐᑦᓯᕋᕐᑌᓕᑦᓴᕋᓯ. ᐅᖃᕐᓗᓯ ᓴᖑᐊᑦᓯᔨᓯᓐᓄᑦ 

ᐅᕝᕙᓘᓐᓃᑦ ᐱᖕᖑᐊᕆᐊᕐᑐᓯᒪᔪᑦ ᐱᓇᓱᑦᑎᖓᓄᑦ. ᑭᒡᒐᑐᕐᑕᐅᒍᒪᒍᓐᓇᑐᓯ ᐊᓯᓯᓐᓄᑦ 

ᐃᓄᒻᒧᑦ ᐊᑕᓐᓂᐅᕈᑎᓯ ᐱᑦᔪᑎᒋᓗᒍ - ᐱᖕᖑᐊᑎᓂᒃ ᐃᑲᔪᕐᑎᒧᑦ3. 

 
ᐱᓗᑲᑦᑐᕕᓂᖅ ᐅᕝᕙᓘᓐᓃᑦ ᐱᖕᖑᐊᕆᐊᕐᑐᓯᒪᔪᑦ ᐊᖓᔪᕐᖄᖓᑦ ᑖᒃᑯᑐᐊᒃ ᑐᑭᑖᖑᔪᒥᒃ 

ᐊᑕᓐᓂᐅᕈᑎᖃᕈᓐᓇᑐᑦ.  

 
2. ᐃᓂᕐᑎᕆᐅᑏᑦ ᒪᓕᒐᖏᑦ ᐱᖕᖑᐊᓂᕐᔪᐊᓂ 

 
(a) ᑌᓐᓇ ᐃᓄᒃ ᐊᑕᐅᓯᖅ ᐊᑐᕐᓯᒪᓂᕋᕐᑕᐅᔪᖅ ᐱᓗᑲᒍᑎᒥᒃ ᖃᐅᔨᑎᑕᐅᓚᖓᔪᖅ ᐱᐅᓯᐅᓚᖓᔪᓂᒃ ᑕᒡᒐᓂ 

ᒪᓕᒐᕐᒥ ᐅᖃᕐᑕᐅᓯᒪᔪᓂᒃ, ᐊᒻᒪᓗ ᐱᔪᓐᓇᓂᖃᕐᓂᖓᓂᒃ ᐃᓱᒪᑦᓴᓯᐅᕐᕕᖃᕈᓐᓇᓱᓂ ᐱᖕᖑᐊᑎᓂᒃ 

ᐃᑲᔪᕐᑎᒥᒃ (ᐱᑦᔪᑕᐅᔪᖅ ᐃᓄᒃ ᐱᖕᖑᐊᑎᐅᑐᐊᕐᐸᑦ), ᐊᖓᔪᕐᖄᒥᓂᒃ/ᐯᕆᔨᒥᓂᒃ (ᐃᓄᒃ 

ᐃᓄᒻᒪᕆᐅᖕᖏᐸᑦ) ᐊᒻᒪᓗ/ᐅᕝᕙᓘᓐᓃᑦ ᐱᖁᔭᓕᕆᔨᐅᑦᓱᓂ ᐃᓱᒪᓕᐅᕐᑎᒥᒃ. ᑖᓐᓇ ᐃᓄᒃ ᐱᓗᑲᒍᑎᒥᒃ 

ᐊᑐᕐᓯᒪᓂᕋᕐᑕᐅᔪᖅ ᐱᕕᖃᕐᑎᑕᐅᓚᖓᒻᒥᔪᖅ ᓄᐃᑦᓯᓂᕐᒥᒃ ᐊᓪᓚᓯᒪᔪᕐᑎᒍᑦ ᑭᐅᒍᑎᓂᒃ, ᑌᒣᒍᒪᑐᐊᕈᓂ. 

 
(b) ᐱᕕᑖᑐᐊᕐᐸᑦ ᐱᓗᑲᒍᑎᐅᑉ ᐅᖃᕐᑕᐅᓂᖓᑕ ᑭᖑᓂᖓᓂ, ᐃᓂᕐᑎᕆᓂᒃᑯᑦ ᑲᑎᒪᔩᑦ ᑐᓵᒍᑕᐅᓂᖓᓂᒃ 

ᑲᔪᓯᑎᑦᓯᓂᐊᕐᑐᑦ. ᑐᓵᓂᖓᑦ ᐊᐅᓚᑕᐅᓂᐊᕐᑐᖅ ᐊᑐᕐᓗᓂ ᒪᓕᒐᐅᖁᑦᓱᒋᑦ ᐃᓂᕐᑎᕆᓂᒃᑯᑦ ᑲᑎᒪᔩᑦ 

ᓈᒻᒪᑐᖁᑎᖏᓐᓂᒃ, ᒪᑯᐊ ᑐᑭᒧᐊᒍᑏᑦ ᐃᑉᐱᒋᔭᐅᓚᐅᕐᐸᑕ: 

 
 ᐃᓄᒃ ᐃᓂᕐᑎᑕᐅᒍᑎᓕᒃ ᖃᐅᔨᒪᑎᑕᐅᑦᓯᐊᓚᖓᔪᖅ ᑕᒪᑐᒪ ᑐᓵᒍᑕᐅᓚᖓᓂᖓᓂᒃ ᐊᒻᒪᓗ 

ᐱᕕᖃᕐᑎᑕᐅᓂᐊᕐᓱᓂ ᐅᖄᓂᕐᒥᒃ ᑲᑎᒪᔨᓄᑦ 

 
 ᐃᓄᒃ ᐃᓂᕐᑎᑕᐅᒍᑎᓕᒃ ᒪᓕᑦᑎᖃᕈᓐᓇᑐᖅ ᐱᖕᖑᐊᑎᓂᒃ ᐃᑲᔪᕐᑎᒥᒃ, ᐅᕝᕙᓘᓐᓃᑦ ᓇᐅᑐᐃᓐᓇᒥᒃ 

ᐊᓯᐊᓂᒃ ᖃᐅᔨᒪᔨᑦᓴᒥᒃ, ᐱᖁᔭᓕᕆᔨᒥᒃ ᒪᓕᑦᑎᖃᕈᓐᓇᓱᓂ ᐊᓪᓛᑦ  

 
 ᑐᓵᒍᑕᐅᓂᖓ ᑲᔪᓯᑎᑕᐅᓂᐊᕐᑐᖅ ᓇᐅᑐᐃᓐᓇᓄᑦ ᐅᒃᑯᐃᖔᕈᓐᓀᓗᓂ  

 
 ᑲᑎᒪᔨᐊᐲᑦ ᑐᑦᓯᕋᕈᓐᓇᑐᑦ ᑕᑯᓐᓇᑐᕕᓃᑦ ᐱᓗᑲᒍᑎᒥᒃ ᑐᓵᒍᑎᖃᕐᓂᖓᓄᑦ ᐁᓂᖓᓂᒃ 

ᐅᖃᕆᐊᕐᑐᑎᓪᓗᒋᑦ ᓱᓪᓕᑎᓂᒃ  

 
 ᐃᓄᒃ ᐃᓂᕐᑎᑕᐅᒍᑎᓕᒃ ᐱᕕᖃᕐᑎᑕᐅᓚᖓᔪᖅ ᐊᐱᕐᓱᓂᕐᒥᒃ ᑌᒃᑯᓂᖓ ᓱᓕᒍᑎᓂᒃ 

ᓄᐃᑦᓯᒋᐊᕐᑐᑐᓂᒃ ᐊᒻᒪᓗ ᐱᕕᖃᕐᑎᑕᐅᓚᖓᒻᒥᓱᓂ ᐃᒻᒥᓂᒃ ᐅᖃᕐᓂᒥᒃ ᐱᑦᔪᑎᖃᕐᓗᓂ 

ᓱᓂᕕᓂᕐᓂᒃ ᑐᕌᓚᕿᒍᑕᐅᓯᒪᔪᓂᒃ ᑐᓵᒍᑕᐅᓂᖓᓄᑦ. 

 
(c) ᐃᓂᕐᑎᕆᓂᒃᑯᑦ ᑲᑎᒪᔩᑦ ᓇᓗᓀᕐᓯᓚᖓᔪᑦ ᓈᒻᒪᑐᓂᒃ ᓱᕖᕈᑦᔨᒍᑎᓂᒃ ᒪᓕᓪᓗᑎᒃ ᑐᑭᒧᐊᒍᑎᓂᒃ 

ᐅᖃᕐᑕᐅᔪᓂᒃ ᑖᑦᓱᒪ ᒪᓕᒐᐅᑉ ᐃᓗᐊᓂ. ᑲᑎᒪᔩᑦ ᑐᑭᑖᖓᑦ ᐅᖃᕐᑕᐅᓚᖓᔪᖅ ᐃᓄᒻᒧᑦ ᐊᓪᓚᓯᒪᔪᕐᑎᒍᑦ, 

ᐱᑦᔪᑎᖏᑦ ᓄᐃᑕᑎᓪᓗᒋᑦ, ᐊᑐᕐᓗᓂ ᐊᓪᓚᕕᑦᓴᒥᒃ ᓄᐃᔪᒥᒃ ᐃᓚᒋᐊᕈᑎᒥ ‘ᐸ”-ᒥ (ᑐᑭᑖᖓᑦ 

ᐃᓂᕐᑎᕆᓂᒃᑯᑦ ᑲᑎᒪᔩᑦ) ᐊᒻᒪᓗ ᑕᒐᑦᓴᐅᑎᒋᑦ ᐊᑐᓯᓂᐊᕐᓱᓂ. ᐊᑦᔨᖏᑦ ᑲᑎᒪᔩᑦ ᑐᑭᑖᖓᑕ 

ᐋᑕᐅᓂᐊᕐᒥᔪᑦ ᐱᖕᖑᐊᕆᐊᕐᑐᓯᒪᔪᑦ ᐊᖓᔪᕐᖄᖓᓄᑦ. 

                                                                                                                                                                                           
ᐱᖕᖑᐊᕆᐊᕐᑐᓯᒪᔪᑦ ᐊᖓᔪᕐᖄᖓᑦ ᑖᓐᓇᐅᑐᐊᕐᐸᑦ ᐊᑕᓐᓂᐅᑐᖅ, ᓈᒻᒪᑐᒥᒃ ᐃᓇᖏᕐᑎᒥᒃ ᑎᒡᒍᐊᑕᐅᔪᖃᓚᖓᔪᖅ ᐱᒍᑦᔨᓚᖓᑎᓪᓗᒍ 

ᐊᑕᓐᓂᐅᕈᑎᓄᑦ ᑲᑎᒪᔨᓂ ᑖᑦᓱᒪ ᐃᓂᖓᓃᓪᓗᓂ.  

 
3 ᐱᖕᖑᐊᑎ ᐃᓚᐅᔪᖅ ᐃᓂᕐᑎᑕᐅᒍᑎᒧᑦ ᐅᖃᐅᑎᔭᐅᓚᖓᔪᖅ ᐱᔪᓐᓇᓂᖃᕐᓂᖓᓂᒃ ᐃᓱᒪᑦᓴᓯᐅᕐᕕᖃᕈᓐᓇᓱᓂ ᐱᖕᖑᐊᑎᓂᒃ ᐃᑲᔪᕐᑎᒥᒃ. 

ᐱᖕᖑᐊᑎᓂᒃ ᐃᑲᔪᕐᑎᐅᑉ ᐊᑑᑎᖓ ᐃᓕᖓᕗᖅ ᖃᐅᔨᒪᑎᑦᓯᓂᕐᒧᑦ ᐱᖕᖑᐊᑎᒥᒃ ᓱᓇᓂᒃ ᐱᔪᓐᓇᓂᖃᕐᒪᖔᑦ, ᓄᐃᑕᑦᓯᓂᕐᒧᓗ ᓴᐳᒻᒥᓯᐊᕐᓂᒥᒃ 

ᐊᒻᒪᓗ ᐅᖃᕈᑦᔨᓂᕐᒧᑦ ᐱᖕᖑᐊᑎᒥᒃ, ᑕᒪᓐᓇ ᑐᑦᓯᕌᖑᑐᐊᕐᐸᑦ. ᐱᖕᖑᐊᑎᐅᑉ ᐃᑲᔪᕐᑎᖓ ᐃᓚᒋᔭᐅᒍᓐᓇᑐᖅ ᐱᖕᖑᐊᕆᐊᕐᑐᓯᒪᔪᑦ ᐱᓇᓱᑦᑎᖏᓐᓂ 

ᐅᕝᕙᓘᓐᓃᑦ ᓇᐅᑐᐃᓐᓇᐅᒍᓐᓇᓱᓂ ᐃᓚᐅᒻᒥᓱᓂ ᐃᓕᒌᓄᑦ-ᓄᓇᕕᒃ-ᑯᐯᒻᒥᐅᓄᑦ ᐱᖕᖑᐊᑎᒧᑦ ᐃᑲᔪᕐᑎᒋᒍᒪᑦᓱᒍ ᐅᖃᕐᕕᒋᓯᒪᔭᖓᓂ, ᐊᒻᒪᓗ 

ᐊᖏᕐᓯᒪᑎᓪᓗᒍ ᐱᔪᓐᓇᓱᓄᓗ ᐱᒍᑦᔨᓂᕐᒥᒃ. ᐱᖕᖑᐊᑎ ᓇᕝᕚᕈᓐᓇᖏᑉᐸᑦ ᐃᑲᔪᕐᑎᓴᒥᒃ, ᐱᖕᖑᐊᕆᐊᕐᑐᓯᒪᔪᑦ ᐊᖓᔪᕐᖄᑦ ᑎᒡᒍᐊᓯᓂᐊᕐᑐᖅ 

ᐃᑲᔪᕐᑎᓴᖓᓂᒃ. 



3. ᐱᐅᓯᐅᒋᐊᓕᒃ ᐃᓂᕐᑎᕆᐅᑎᓄᑦ ᐱᖕᖑᐊᓂᕐᔪᐊᑦ ᑭᖑᓂᖓᓂ 

 
ᐱᖕᖑᐊᓂᕐᔪᐊᑦ ᑭᖑᓂᖓᓂ ᐱᖕᖑᐊᕆᐊᕐᑐᓯᒪᔪᑦ ᐊᖓᔪᕐᖄᖓᑦ ᐊᒻᒪᓗ ᐃᓂᕐᑎᕆᓂᒃᑯᑦ ᑲᑎᒪᔩᑦ 

ᐃᓱᒪᑦᓴᓯᐅᖃᑎᖃᕐᓗᑎᒃ ᑐᑭᒧᐊᑎᑦᓯᔨᒥᒃ KRG-ᑯᑦ ᓱᖃᑦᓯᓂᕐᒥᒃ ᐱᑦᔪᔨᕕᖓᓂ 

ᑲᒪᔨᐅᓚᖓᔪᑦ ᐃᓂᕐᑎᕆᐅᑎᓂᒃ ᐱᖕᖑᐊᓂᕐᔪᐊᑦ ᑭᖑᓂᖓᓂ ᑕᒪᒃᑯᐊ ᐊᑦᑐᐊᒪᑕ 

ᐃᓕᒌᓂ ᓄᓇᕕᒃ-ᑯᐯᒃᑯᓂ ᐃᓚᐅᒍᓐᓇᓂᕐᒧᑦ ᐱᖕᖑᐊᓂᕐᔪᐊᖑᒍᒫᕐᑐᓂ. ᑕᒪᑐᒪ 

ᐊᑐᕐᑕᐅᓂᖓ ᐃᓚᖃᓚᖓᔪᖅ ᑭᓪᓕᓯᓂᐊᕐᓂᐅᑉ ᑲᔪᓯᑎᑕᐅᓂᖓᓂᒃ ᐊᒻᒪᓗ ᑌᒫᒃ 

ᑭᓯᐊᓂᐅᑐᐊᕐᐸᑦ, ᑐᓵᒍᑕᐅᓂᖓᓂᒃ.   

 
ᐊᓪᓚᖃᕈᑏᑦ ᐃᓂᕐᑎᕆᓂᒃᑯᑦ ᑐᑭᑖᖑᓯᒪᔪᓂᒃ ᑐᕐᖁᑕᐅᖃᑦᑕᓚᖓᔪᑦ ᓱᖃᑦᓯᓂᕐᒥᒃ 

ᑐᑭᒧᐊᑦᑎᓯᔨᐅᑉ ᐊᓪᓚᕕᖓᓄᑦ KRG-ᑯᑦ ᓱᖃᑦᓯᓂᕐᒥᒃ ᐱᑦᔪᔨᕕᖓᓂ. 

 
ᒐ. ᐊᑕᓐᓂᐅᕈᑏᑦ 

 
1. ᐊᑕᓐᓂᐅᕈᓐᓇᓂᖅ 

 
ᐊᑕᓐᓂᐅᕈᑎᖃᕐᓂᖅ ᐃᓂᕐᑎᕆᓂᒃᑯᑦ ᑐᑭᑖᖑᔪᓂᒃ ᐱᖕᖑᐊᓂᕐᔪᐊᓂ ᐋᕐᕿᑕᐅᔪᓂᒃ ᑐᓵᒍᑕᐅᓂᐊᕐᑐᖅ ᓈᒻᒪᑐᓂᒃ 

ᑐᖕᖓᕕᑦᓴᖃᕐᐸᑦ ᐊᑕᓐᓂᐅᕈᑎᓕᐅᓚᖓᓗᓂ ᑭᓯᐊᓂ. ᓈᒻᒪᑐᓂᒃ ᑐᖕᖓᕕᑦᓴᖃᕈᑏᑦ ᖃᓗᓯᕗᑦ ᒪᑯᓂᖓ:  

 
 ᑐᑭᑖᕕᓃᑦ ᐋᕐᕿᑕᐅᓯᒪᔪᑦ ᑐᑭᑖᕐᑐᑦ ᑎᒍᒥᐊᕐᑎᓇᒋᑦ ᐊᖓᔪᕐᖃᐅᕕᖃᕐᓂᒥᒃ ᐅᕝᕙᓘᓐᓃᑦ ᐊᐅᓚᑦᓯᔪᑦᓴᐅᓂᕐᒥᒃ  

 
 ᒪᓕᖕᖏᓂᖅ ᐱᐅᓯᐅᒋᐊᓕᓐᓂᒃ ᑕᒪᓐᓇ ᐃᓚᖃᕐᑎᓗᒍ ᐊᑐᕐᑎᓯᖕᖏᓂᕐᒥᒃ ᐱᑦᓯᐊᕈᑎᒋᓗᒍ ᑐᓵᓂᕐᒥᒃ  

 
 ᑐᑭᑖᑦ ᓱᕐᕋᑕᐅᓯᒪᔪᑦ ᐃᓪᓗᐃᓈᓃᓐᓂᒧᑦ  

 
 ᒥᑦᓯᖃᕐᒥᔪᓂᒃ ᖃᐅᔨᒪᒍᑎᓂᒃ ᐃᓱᒪᖕᖏᓂᖅ ᐅᕝᕙᓘᓐᓃᑦ ᐃᓱᒪᓯᒪᓂᖅ ᒥᑦᓯᖃᖕᖏᑐᓂᒃ ᖃᐅᔨᒪᒍᑎᓂᒃ 

ᑐᑭᑖᕐᓂᖅ ᐋᕐᕿᑕᐅᑎᓪᓗᒍ  

 
 ᐋᕐᕿᑎᑦᓯᓂᖅ ᑐᑭᑖᕐᓂᒥᒃ ᓈᒻᒪᖏᑦᑐᒥᒃ ᐱᑦᔪᑎᖃᕐᑎᓗᒍ  

 
 ᐋᕐᕿᑎᑦᓯᓂᖅ ᑐᑭᑖᕐᓂᒥᒃ ᓱᒐᓗᐃᔪᒥᒃ 

 
2. ᐱᐅᓯᐅᒋᐊᓖᑦ ᐊᑕᓐᓂᐅᕈᑎᖃᕐᓂᒧᑦ ᐃᓂᕐᑎᕆᓂᒃᑯᑦ ᑐᑭᑖᖑᔪᓂᒃ ᐱᖕᖑᐊᓂᕐᔪᐊᓂ ᐋᕐᕿᑕᐅᓯᒪᔪᓂᒃ: 

 
 a) ᑌᓐᓇ ᐃᓄᒃ ᐊᑕᐅᓯᖅ ᐃᓂᕐᑎᑕᐅᔪᖅ ᐱᕕᖃᕐᓂᐊᑐᖅ ᒪᕐᕉᓂᒃ ᑫᕙᓪᓚᒍᓰᓐᓂᒃ ᐱᒋᐊᕐᑎᓗᒍ 

ᐁᑦᑐᑕᐅᓂᖓᓂᒃ ᐃᓂᕐᑎᕆᐅᑎᐅᑉ ᑐᑭᑖᖑᓂᖓᓂᒃ ᐱᒋᐊᕐᑎᓯᕕᑦᓴᕆᓗᓂᐅᒃ ᐊᑕᓐᓂᐅᓂᕐᒥᒃ, ᑖᓐᓇ 

ᐋᑕᐅᒐᓗᐊᕐᐸᑦ ᓴᖑᐊᑦᓯᔨᖓᓂᒃᑦ/ᑲᒪᔨᒻᒪᕆᖓᓂᒃ ᐅᕝᕙᓘᓐᓃᑦ ᐃᓂᕐᑎᕆᓂᒃᑯᑦ ᑲᑎᒪᔨᓂᒃ, 

ᓄᐃᑦᓯᕕᑦᓴᕆᓗᓂᐅᒃ ᐊᓪᓚᕕᑦᓴᒥᒃ ᓄᐃᑕᔪᒥᒃ ᐃᓚᒋᐊᕈᑎᒥ “ᑕ”-ᒥ (ᖃᐅᔨᑎᑦᓯᒍᑎ 

ᐊᑕᓐᓂᐅᕈᑎᖃᕐᓂᖓᓂᒃ). 

 
 b) ᑌᒫᑦᓭᓇᖅ, ᐱᖕᖑᐊᕆᐊᕐᑐᓯᒪᔪᑦ ᐊᖓᔪᕐᖄᖓᑦ ᒪᕐᕉᓂᒃ ᑫᕙᓪᓚᒍᓰᓐᓂᒃ ᐱᕕᖃᕐᓂᐊᒥᔪᖅ 

ᐱᒋᐊᕐᑎᓯᕕᑦᓴᕆᓗᒍ ᐊᑕᓐᓂᐅᓂᕐᒥᒃ. 

 
 c)  ᐊᑕᓐᓂᐅᕈᑎᐅᑉ ᑐᖕᖓᕕᖏᑦ ᐅᖃᕐᓯᒪᒋᐊᓖᑦ ᐊᓪᓚᓯᒪᔪᕐᑎᒍᑦ ᐊᑐᕐᓗᓂ ᐊᓪᓚᕕᑦᓴᖓᓂᒃ ᓄᐃᔪᒥᒃ 

ᐃᓚᒋᐊᕈᑎᒥ “ᑕ”-ᒥ (ᖃᐅᔨᑎᑦᓯᒍᑎ ᐊᑕᓐᓂᐅᕈᑎᖃᕐᓂᖓᓂᒃ) ᐊᒻᒪᓗ ᐋᑕᐅᒋᐊᖃᕐᓱᑎᒃ 

ᐱᖕᖑᐊᕆᐊᕐᑐᓯᒪᔪᑦ ᐊᓪᓚᕕᖓᑕ ᓵᖓᓄᑦ ᐅᕝᕙᓘᓐᓃᑦ, ᑕᒪᓐᓇ ᐱᕕᖃᖕᖏᐸᑦ, ᓇᐅᑐᐃᓐᓇᒧᑦ ᐃᓚᐅᔪᒧᑦ 

ᐱᖕᖑᐊᕆᐊᕐᑐᓯᒪᔪᑦ ᐱᓇᓱᑦᑎᖏᓐᓂ. 

 



 d) ᐱᕕᑖᑦᓴᑐᐊᕐᐸᑦ ᐊᑕᓐᓂᐅᕈᑎᒥᒃ ᖃᐅᔨᑎᑦᓯᒍᑎᒧᑦ ᑎᑭᑕᐅᓚᐅᕐᓗᑎᒃ, ᐊᑕᓐᓂᐅᕈᑎᓄᑦ ᑲᑎᒪᔩᑦ 

ᕿᒥᕐᕈᓂᐊᕐᑐᑦ ᖃᐅᔨᑎᑦᓯᒍᑎᒥᒃ ᐊᑕᓐᓂᐅᕈᑎᖃᕆᐊᖓ ᐊᒻᒪᓗ ᑐᑭᑖᕐᓂᐊᓱᑎᒃ ᑐᖕᖓᕕᐅᔪᑦ 

ᐊᑕᓐᓂᐅᕈᑎᒧᑦ ᓈᒻᒪᒪᖔᑕ ᐊᑕᓐᓂᐅᓚᕿᒍᑕᐅᓂᕐᒧᑦ (ᑕᑯᓗᒍ ᐃᓚᖓ ᒐ 1.). ᑐᑭᑖᕐᐸᑕ 

ᑐᖕᖓᕕᐅᓂᕋᕐᓱᒋᑦ ᐅᖃᕐᑕᐅᔪᑦ ᓈᒻᒪᖏᓗᐊᕆᓗᒋᑦ, ᐊᑕᓐᓂᐅᕈᑎᓕᒃ ᖃᐅᔨᑎᑕᐅᓚᖓᔪᖅ ᑐᖕᖓᕕᖏᑕ 

ᓈᒻᒪᖏᓗᐊᕐᓂᖓᓂᒃ ᐊᒻᒪᓗ ᐊᑕᓐᓂᐅᕈᑎᖓᑕ ᑐᓵᒍᑕᐅᓂᐊᖕᖏᓂᖓᓂᒃ. ᑕᒪᑐᒪ ᑐᑭᑖᖑᓂᖓ 

ᐊᑦᑐᐊᔪᓕᒫᓂᒃ ᑐᓴᕐᑎᓯᒍᑕᐅᓚᖓᔪᖅ ᐊᓪᓚᓯᒪᔪᕐᑎᒍᑦ. ᐊᑕᓐᓂᐅᕈᑎᓄᑦ ᑲᑎᒪᔩᑦ ᑐᑭᑖᑦᓴᓂᐊᕈᑎᒃ 

ᑐᖕᖓᕕᐅᔪᑦ ᓈᒻᒪᒋᓗᒋᑦ ᑲᔪᓯᑎᑦᓯᓚᖓᔪᑦ ᑐᓵᓂᕐᒥᒃ. ᑐᓵᒍᑕᐅᓂᖓ ᑲᔪᓯᑎᑕᐅᓚᖓᔪᖅ ᒪᓕᓪᓗᓂ 

ᒪᓕᒐᕐᓂᒃ ᐊᑕᓐᓂᐅᕈᑎᓄᑦ ᑲᑎᒪᔩᑦ ᓈᒻᒪᑐᖁᑎᖏᓐᓂᒃ, ᒪᑯᐊ ᑐᑭᒧᐊᒍᑏᑦ ᐃᑉᐱᒋᔭᐅᓚᐅᕐᐸᑕ:  

 
 ᐊᑕᓐᓂᐅᕈᑎᓕᒃ ᐱᕕᑭᓗᐊᖕᖏᑐᒥᒃ ᖃᐅᔨᒪᑎᑕᐅᓂᐊᕐᑐᖅ ᑐᓵᒍᑕᐅᓂᐊᕐᓂᒥᓂᒃ ᐊᒻᒪᓗ 

ᐱᕕᖃᕐᓂᐊᓱᓂ ᐅᖄᓂᕐᒥᒃ ᑲᑎᒪᔨᓄᑦ  

 
 ᐊᑕᓐᓂᐅᕈᑎᓕᒃ ᖃᐅᔨᑎᑕᐅᓂᐊᕐᑐᖅ ᐱᔪᓐᓇᓂᕐᒥᓂᒃ ᒪᓕᑦᑎᖃᕈᓐᓇᓱᓂ ᐱᖕᖑᐊᑎᓂᒃ ᐃᑲᔪᕐᑎᒥᒃ 

ᐅᕝᕙᓘᓐᓃᑦ ᓇᐅᑐᐃᓐᓇᒥᒃ ᐊᓯᐊᓂᒃ ᖃᐅᔨᒪᔨᑦᓴᒥᒃ, ᐱᖁᔭᓕᕆᔨᒥᒃ ᒪᓕᑦᑎᖃᕈᓐᓇᓱᓂ ᐊᓪᓛᑦ  

 
 ᑐᓵᒍᑕᐅᓂᖓ ᑲᔪᓯᑎᑕᐅᓂᐊᕐᑐᖅ ᓇᐅᑐᐃᓐᓇᓄᑦ ᐅᒃᑯᐃᖔᕈᓐᓀᓗᓂ  

 
 ᑲᑎᒪᔨᐊᐲᑦ ᑐᑦᓯᕋᕈᓐᓇᑐᑦ ᐱᓗᑲᒍᑎᒥᒃ ᑕᑯᓐᓇᑐᕕᓃᑦ ᑐᓵᒍᑕᐅᓂᖓᓄᑦ ᐁᓂᖓᓂᒃ ᐅᖃᕆᐊᕐᑐᓗᑎᒃ 

ᓱᓪᓕᑎᓂᒃ 

 
 ᐊᑕᓐᓂᐅᕈᑎᓕᒃ ᐱᕕᖃᕐᑎᑕᐅᓚᖓᔪᖅ ᐊᐱᕐᓱᓂᕐᒥᒃ ᑌᒃᑯᓂᖓ ᓱᓕᒍᑎᓂᒃ ᓄᐃᑦᓯᒋᐊᕐᑐᑐᓂᒃ ᐊᒻᒪᓗ 

ᐱᕕᖃᕐᑎᑕᐅᓚᖓᒻᒥᓱᓂ ᐃᒻᒥᓂᒃ ᐅᖃᕐᓂᒥᒃ ᐱᑦᔪᑎᖃᕐᓗᓂ ᓱᓂᕕᓂᕐᓂᒃ ᑐᕌᓚᕿᒍᑕᐅᓯᒪᔪᓂᒃ 

ᑐᓵᒍᑕᐅᓂᖓᓄᑦ. 

 
 e) ᐊᑕᓐᓂᐅᕈᑎᓄᑦ ᑲᑎᒪᔩᑦ ᐊᖓᔪᕐᖃᐅᓂᖃᓚᖓᔪᑦ ᒪᑭᑦᓯᒋᐊᑦᓯᐊᕈᓐᓇᓗᑎᒃ ᑐᑭᑖᕕᓂᕐᒥᒃ 

ᐃᓂᕐᑎᕆᐅᑕᐅᑦᓱᓂ, ᒧᒥᑦᑎᓯᒍᓐᓇᓗᑎᓪᓗ ᑐᑭᑖᕕᓂᕐᒥᒃ, ᐊᒻᒪᓗ/ᐅᕝᕙᓘᓐᓃᑦ ᐋᕐᕿᒋᐊᕆᒍᓐᓇᓗᑎᒃ 

ᓱᑯᑦᓯᑐᐃᓐᓇᖓᓂᒃ ᐋᕐᕿᑕᐅᖁᔭᕕᓂᕐᓂ ᐃᓂᕐᑎᕆᐅᑎᒋᓗᒋᑦ ᓱᕖᕈᑦᔨᒍᑎᓂ. 

 
 f)  ᐊᑕᓐᓂᐅᕈᑎᓄᑦ ᑲᑎᒪᔩᑦ ᑐᑭᑖᖓᑦ ᐊᓪᓚᓯᒪᔪᕐᑎᒍᑦ ᑐᓴᕐᑎᓯᒍᑕᐅᓚᖓᔪᖅ ᐊᑦᑐᐊᔪᓕᒫᓂᒃ, ᐱᑦᔪᑎᖏᑦ 

ᐃᓚᐅᑎᓪᓗᒋᑦ, ᐊᑐᕐᓗᓂ ᐊᓪᓚᕕᑦᓴᔭᒥᒃ ᓄᐃᑕᔪᒥᒃ ᐃᓚᒋᐊᕈᑎᒥ “ᑲ”-ᒥ (ᐊᑕᓐᓂᐅᕈᑎᓄᑦ ᑲᑎᒪᔩᑦ 

ᑐᑭᑖᕈᑎᖓᑦ) ᐊᒻᒪᓗ ᑕᒐᑦᓴᐅᑎᒋᒃ ᐊᑐᓯᓂᐊᕐᓱᓂ. 

 
 g) ᐊᑕᓐᓂᐅᕈᑎᓄᑦ ᑲᑎᒪᔩᑦ ᑐᑭᑖᖓᑦ ᑭᖑᓪᓕᐸᐅᓚᖓᔪᖅ ᐊᑐᕆᐊᖃᕐᓗᓂᓗ, ᑲᐅᑦᑕᐅᒍᓐᓇᓗᓂ 

ᓇᐅᑐᐃᓐᓇᐅᑉ ᐃᕐᖃᑐᐃᕕᐅᑉ ᐊᐅᓚᑦᓯᒋᐊᓪᓚᕕᓕᐅᑉ ᑐᑭᑖᕐᓂᖓᓄᑦ ᑭᓯᐊᓂ. 

 
3. ᐱᐅᓯᐅᒋᐊᓖᑦ ᐊᑕᓐᓂᐅᕈᑎᖃᕐᓂᒧᑦ ᐃᓂᕐᑎᕆᓂᒃᑯᑦ ᑐᑭᑖᖑᓯᒪᔪᓂᒃ ᐱᖕᖑᐊᓂᕐᔪᐊᑦ ᑭᖑᓂᖓᓂ 

 
ᐊᑕᓐᓂᐅᕈᑏᑦ ᐱᑦᔪᑎᓖᑦ ᐃᓂᕐᑎᕆᓂᒃᑯᑦ ᑐᑭᑖᕕᓂᕐᓂᒃ KRG-ᑯᑦ ᓱᖃᑦᓯᓂᕐᒥᒃ ᐱᑦᔪᔨᕕᖓᓄᑦ ᐱᖕᖑᐊᓂᕐᔪᐊᑦ 

ᑭᖑᓂᖓᓂ ᓄᐃᑕᐅᒋᐊᓖᑦ ᐅᓪᓗᐃᑦ ᖁᓕᑦ (10) ᐃᓗᐊᓂ ᑐᑭᑖᕐᑕᐅᔪᒥᒃ ᖃᐅᔨᑎᑦᓯᒍᑎᐅᑉ ᑐᓂᔭᐅᓂᖓᑕ 

ᑭᖑᓂᐊᒍᑦ. ᖃᐅᔨᑎᑦᓯᓂᖅ ᐊᑕᓐᓂᐅᕈᑎᖃᕐᓂᒥᒃ ᓄᐃᑕᐅᒋᐊᓕᒃ ᐊᓪᓚᓯᒪᑎᓪᓗᒍ ᐊᒻᒪᓗ ᐅᖃᕆᐊᖃᕐᓱᓂ 

ᑐᖕᖓᕕᓐᓂᒃ ᑕᒪᑐᒧᖓ ᐊᑕᓐᓂᐅᓂᕐᒧᑦ. ᐊᓱᐃᓛᒃ ᐊᑕᓐᓂᐅᕈᑎᒧᑦ ᑎᑭᑕᐅᒍᑎᒥᓂ:  

 
   KRG-ᑯᑦ ᓱᖃᕐᓯᓂᕐᒥᒃ ᐱᑦᔪᔨᕕᖓᑦ ᒪᑭᑦᓯᓂᐊᕐᑐᖅ ᐊᑕᓐᓂᐅᕈᑎᓂᒃ ᐃᕐᖃᑐᐃᔨᐊᐱᓐᓂᒃ 

ᕿᒥᕐᕈᓚᖓᑎᓪᓗᒋᑦ ᐊᑕᓐᓂᐅᕈᑎᒥᒃ ᐊᒻᒪᓗ ᑐᖕᖓᕕᖏᓐᓂᒃ. ᑖᒃᑯᐊ ᐃᕐᖃᑐᐃᔨᐊᐲᑦ ᐃᓐᓄᓯᒪᓚᖓᔪᑦ 

ᐃᓄᓐᓂᒃ ᐃᓪᓗᐃᓈᓃᖕᖏᑐᓂᒃ ᐊᒻᒪᓗ ᓈᒻᒪᑐᓂᒃ ᑕᐱᕇᓕᕈᑎᒃ ᐱᒋᐅᕐᓂᐅᒍᑎᓂᒃ, ᖃᐅᔨᒪᓂᕐᓂᒃ ᐊᒻᒪᓗ 

ᑕᐅᑐᒍᓯᕐᓂᒃ ᒥᓇᓚᖓᔪᓂᒃ ᐊᑕᓐᓂᐅᕈᑎᓕᕆᓂᕐᒧᑦ. ᐊᑕᓐᓂᐅᕈᑎᓕᒃ ᐱᕕᖃᕐᑎᑕᐅᓚᖓᔪᖅ ᐊᖏᕐᓂᒥᒃ 

ᑕᒡᒐᓂ ᐃᓚᐅᓚᖓᑦᓱᑎᒃ ᓂᕈᐊᕐᑕᐅᔪᓂᒃ  

 



   ᐃᕐᖃᑐᐃᔨᐊᐲᑦ ᐃᓱᒪᑦᓴᓯᐅᕈᑎᖃᓚᖓᔪᑦ ᐊᑕᓐᓂᐅᕈᑎᒥᒃ ᑐᑭᑖᕐᓗᑎᓪᓗ ᓱᓕᑦᓱᓂ ᑐᓵᒍᑕᐅᓂᖓ 

ᑲᔪᓯᔪᑦᓴᐅᒪᖔᑦ 

 
   ᐃᕐᖃᑐᐃᔨᐊᐲᑦ ᑐᑭᑖᑦᓴᓂᐊᕈᑎᒃ ᐊᑕᓐᓂᐅᕈᑎᐅᑉ ᐅᖃᖕᖏᓂᖓᓂᒃ ᓈᒻᒪᑐᓂᒃ ᑐᖕᖓᕕᑦᓴᓂᒃ 

ᐊᑕᓐᓂᐅᕈᑎᒥᒃ ᐊᐳᕐᑎᓯᓚᖓᔪᑦ ᐊᒻᒪᓗ ᐊᓪᓚᓯᒪᔪᕐᑎᒍᑦ ᖃᐅᔨᑎᑦᓯᓗᑎᒃ ᐊᑕᓐᓂᐅᕈᑎᓕᒻᒥᒃ ᑕᒪᑐᒥᖓ 

ᑐᑭᑖᕐᓂᒥᓂᒃ ᐱᑦᔪᑎᑕᐅᔪᓂᒃ ᐅᖃᕐᑎᓗᒋᑦ  

 
ᐃᕐᖃᑐᐃᔨᐊᐲᑦ ᑐᑭᑖᕈᓐᓇᑐᑦ: 

 
   ᐊᑐᕈᓐᓀᑎᑦᓯᓗᑎᒃ, ᐋᕐᕿᒋᐊᕐᑎᓯᓗᑎᒃ ᐅᕝᕙᓘᓐᓃᑦ ᓱᕐᖁᐃᑎᑦᓯᓗᑎᒃ ᑐᑭᑖᖑᓯᒪᔪᒥᒃ ᐊᑕᓐᓂᐅᓚᕿᐅᑎᒥᒃ 

 
   ᐋᕐᕿᑎᑦᓯᓗᑎᒃ ᖃᓄᑐᐃᓐᓇᖅ ᑐᑭᑖᕐᓂᒥᒃ  

 
   ᑲᒪᒍᑕᐅᔪᒥᒃ ᐅᑎᕐᑎᓯᓗᑎᒃ ᑕᒪᑐᒪᓂ ᑐᑭᑖᕐᑕᐅᒋᐊᑦᓯᐊᖁᓗᒍ ᒪᓕᑦᑎᓯᓗᑎᒃ ᑎᓕᔨᒍᑎᓂᒃ 

ᐋᕐᕿᑕᐅᖁᔨᔪᓂᒃ ᖃᓄᑐᐃᓐᓇᓂᒃ ᑕᒻᒪᑕᕕᓂᕐᓂᒃ  

 
   ᓇᓗᓀᕐᓯᓗᑎᒃ ᖃᓄᖅ ᐊᑕᓐᓂᐅᕈᑎᐅᑉ ᑮᓇᐅᔭᕐᑑᑎᖏᑦᑕ ᐊᕕᒍᑕᐅᓚᖓᓂᖓᓂᒃ. 

 
ᒪ. ᐅᖃᔭᒪᖕᖏᓂᖅ ᐱᖕᖑᐊᓂᕐᔪᐊᓂ 

 
ᐱᖕᖑᐊᕆᐊᕐᑐᓯᒪᔪᑦ ᐊᖓᔪᕐᖄᖓᑦ ᐊᐅᓚᑦᓯᖃᑦᑕᓚᖓᔪᖅ ᐃᓂᕐᑎᕆᐅᑎᓄᑦ ᐊᑦᑐᐊᔪᓂᒃ ᑐᓴᕐᑎᓯᒍᑎᓕᒫᓂᒃ 

ᑐᕌᕐᑐᓂᒃ ᐊᓯᒋᓕᐅᑎᔪᓄᑦ ᐃᓄᓐᓄᑦ ᐱᖕᖑᐊᓂᕐᔪᐊᑎᓪᓗᒋᑦ. ᐱᕕᓕᒫᖓᓄᑦ ᐊᔪᐃᓐᓇᓚᖓᔪᖅ ᓱᕐᖁᐃᕋᓱᓪᓗᓂ 

ᖃᐅᔨᒪᒍᑏᑦ, ᐊᓪᓚᓯᒪᔪᑦ ᐃᓚᐅᑎᓪᓗᒋᑦ, ᓇᒧᑐᐃᓐᓇᖅ ᐅᖃᔭᒪᐅᑕᐅᖕᖏᓂᖓᓂᒃ.   

 
ᐃᓘᓐᓇᑎᒃ ᐃᓄᐃᑦ ᐊᑦᑐᐊᔪᑦ ᐃᓂᕐᑎᕆᐅᑎᒥᒃ ᑲᒪᒍᑎᒧᑦ, ᐃᓄᒃ ᐃᓂᕐᑎᑕᐅᒍᑎᓕᒃ ᐃᓚᐅᑎᓪᓗᒍ, 

ᐅᖃᕐᑌᓕᒋᐊᖃᓚᖓᔪᑦ ᑲᒪᒍᑎᐅᑉ ᑐᑭᐊᒍᑦ ᖃᓄᐃᓘᕈᑕᐅᔪᓂᒃ ᐊᓯᒋᓕᐅᑎᔪᓄᑦ ᐃᓄᓐᓄᑦ.  

 
 
 
 
 
 
 
 
 


